
   Пăр кайнă чух

   Михаил Сениэль | Куçару

   Кĕрлет апрель. Шывсем шавлаççĕ.

Тапраннă пăр. Ейӳ ӳсет.

Йĕрсем пăрпа юхса каяççĕ,

Хĕлле эпир çӳренисем.



Пăрсем юхаççĕ тĕтре витĕр.

Асанăн эс те тĕнчене.

Санран малтан саламăм çитĕ

Эс çитмелли вырăнсене.



Чĕре ăшши, чи таса туйăм

Сана тĕл пулĕ те унта,

Çурхи илемĕн акатуйĕ

Вăй илĕ çамрăк чунунта.



Юратăвăм юрри янратăр

Эс стройкăна пыричченех.

Ăна хĕвел туса юрлатăп.

Сан ĕç вăл манăн ĕçĕмех.



Эс ан кулян, пăр мар эс, тусăм,

Çухалмăн эс пăр пек юхса.

Килсем, кĕтсе илмешкĕн тухăп;

Эп хам та пырăп, ил тухса...



Пăрсем иртеççĕ те иртеççĕ.

Ан шухăшла пăрсем çинчен.

Усратăп юрату шерпечĕ

Пĕрле ĕçме мĕн виличчен.



Темле пулать шăпа — пĕлместпĕр.

Пĕлетпĕр халлĕхе пĕрне:

Хăçан ăçта кайсан та эпĕр

Чун-чĕрепе ялан пĕрле.



Хуйхи те, савнăç та чамасăр

Малта пулать пуль-ха нумай —

Çапла шутларăм васкамасăр,

Пăр кайнине сăнанă май.



Заки Нури

  